
ხელშეკრულება №სრ-974
ფასიანი ქაღალდების რეესტრის წარმოების შესახებ

ქ. თბილისი 12 თებერვალი 2021წ.

წინამდებარე ხელშეკრულება ფასიანი ქაღალდების რეესტრის წარმოების შესახებ (შემდგომში “ხელშეკრულება”)
დადებულია:

ერთის მხრივ სს„საქართველოს ფასიანი ქაღალდების გაერთიანებული რეგისტრატორი” (ლიცენზიის  #70006, სკ
205156374) (შემდგომში “რეგისტრატორი”), მისი დირექტორის ვახტანგ აროშიძის (პირადი №01008038456) სახით
დამეორეს მხრივ სს „ტუბერკულიოზისა და ფილტვის დაავადებათა ეროვნული ცენტრის“ (სკ202172139) (შემდგომში
„ემიტენტი”), წარმოდგენილი მისი დირექტორის მ.შ მამუკა გელოვანის სახით, „სახელმწიფო შესყიდვების შესახებ“
საქართველოს კანონის მე-3 მუხლის პირველი პუნქტის “ს1“ ქვეპუნქტისა და სახელმწიფო შესყიდვების სააგენტოს
თავმჯდომარის 2015 წლის 17 აგვისტოს #13 ბრძანების „გამარტივებული შესყიდვის კრიტერიუმები და გამარტივებული
შესყიდვის ჩატარების წესის” მე-2 მუხლის „ა“ პუნქტის საფუძველზე, ვდებთ ხელშეკრულებას შემდეგზე:

1. ხელშეკრულების საგანი

1.1. ემიტენტი ავალებს, ხოლო რეგისტრატორი იღებს ვალდებულებას შეასრულოს ემიტენტის ფასიანი
ქაღალდების მფლობელთა რეესტრის(ების) შენახვის მომსახურებას, რომელიც უზრუნველყოფს ემიტენტის  ფასიანი
ქაღალდების რეესტრის შენახვას, მისი მთლიანობის უხრუნველყოფას და ემიტენტის მოთხოვნით რეესტრის ამონაწერის
გაცემას. (CPV66100000 - საბანკო და საინვერსტიციო მომსახურებები; CPV66131000 - ფასიან ქაღალდებთან
დაკავშირებული საბროკერო მომსახურებები).
1.2. ხელშეკრულების პუნქტი 1.1-ით გათვალისწინებული რეგისტრატორის მომსახურების ანაზღაურება
განისაზღვრება წინამდებარე ხელშეკრულების 4.1. პუნქტის მიხედვით.

2. მხარეთა ვალდებულებები

2.1. მხარეების მიერ ნაკისრი ვალდებულებები სრულდება კეთილსინდისიერად და დათქმულ ვადებში.
2.2. მოცემული ხელშეკრულებით გათვალისწინებული მომსახურების გასაწევად რეგისტრატორი ეყრდნობა მოქმედ
კანონმდებლობას და მის საფუძველზე შემუშავებულ წესებსა და დოკუმენტებს.
2.3. რეგისტრატორი ვალდებულია:
2.3.1. ემიტენტის მოთხოვნით გასცეს ამონაწერი რეესტრიდან.
2.3.2. უზრუნველყოს რეესტრში არსებული ინფორმაციის დაცვა და მონაცემთა ბაზის რეგულარული ტესტირება,
არქივაცია და კოპირება.
2.3.3. მოახდინოს ფასიანი ქაღალდების რეგისტრირებული მფლობელისათვის მისი კუთვნილი ფასიანი
ქაღალდებისა და მათთან დაკავშირებული ოპერაციების შესახებ ამონაწერის გაცემა.
2.3.4. ემიტენტის უფლებამოსილი პირის მოთხოვნის საფუძველზე მიაწოდოს მას ინფორმაცია ფასიანი ქაღალდების
რაოდენობისა და მათი მფლობელების რეკვიზიტების შესახებ.
2.3.5. ემიტენტის მოთხოვნის საფუძველზე წარუდგინოს მას ფასიანი ქაღალდების მფლობელთა სია ან/და ხმის
უფლების მქონე აქციონერთა სია შესაბამისი სააღრიცხვო თარიღებისათვის.
2.3.6. უზრუნველყოს რეესტრში არსებული ყველა ინფორმაციის შენახვა 10 (ათი) წლის განმავლობაში.

2.4. ემიტენტი ვალდებულია:
2.4.1. დაუყოვნებლივ შეატყობინოს რეგისტრატორს ემიტენტის რეკვიზიტებში, სადამფუძნებლო დოკუმენტებში და
აგრეთვე მმართველი ორგანოს წევრების შემადგენლობაში განხორციელებული ცვლილებების შესახებ. ამგვარი
ინფორმაციის დროულად მიწოდებაზე პასუხისმგებლობა ეკისრება ემიტენტს.
2.4.3. დროულად აანაზღაუროს რეგისტრატორის მომსახურება შეთანხმებული ტარიფის შესაბამისად.
2.4.4. აცნობოს ფასიანი ქაღალდების მფლობელებს წინამდებარე ხელშეკრულების დადების თაობაზე.
2.5. წინამდებარე ხელშეკრულების გაფორმებით ემიტენტი ადასტურებს, რომ სახელშეკრულებო ურთიერთობებში არ
იმყოფება სხვა რეგისტრატორთან.

3. მხარეთა პასუხისმგებლობა

3.1. ემიტენტი პასუხისმგებელია მის მიერ რეგისტრატორისთვის გადაცემული საბუთების სიზუსტესა და სისრულეზე.
3.2. რეგისტრატორი პასუხისმგებელია ემიტენტისა და მისი ფასიანი ქაღალდების მფლობელების წინაშე წინამდებარე
ხელშეკრულებით განსაზღვრული მოვალეობების შეუსრულებლობის ან არასათანადოდ შესრულების გამო მიყენებული
ზარალის ანაზღაურებაზე, გარდა იმ შემთხვევებისა, როდესაც ზარალი გამოწვეულია ემიტენტის მიერ
რეგისტრატორისათვის არასწორი/არასრული ინფორმაციის მიწოდებით, ან ინფორმაციის დაგვიანებით მიწოდებით.
ასეთ შემთხვევაში მიყენებულ ზარალზე და დამატებით დანახარჯებზე პასუხისმგებელობა ეკისრება ემიტენტს.
3.3. რეგისტრატორი პასუხს არ აგებს ემიტენტის რეესტრის წარმოებასთან დაკავშირებულ იმ ზარალზე, რომელიც
წარმოიქმნა წინამდებარე ხელშეკრულების ძალაში შესვლამდე.



–––––––––––––––––––––––––– - 2 - ––––––––––––––––––––––––––
რეგისტრატორი ემიტენტი

3.4. რეგისტრატორი პასუხს არ აგებს იმ ზარალზე, რომელიც გამოწვეულია ემიტენტის მიერ რეგისტრატორისათვის
არასწორი/არასრული ინფორმაციის მიწოდებით.
3.5. რეგისტრატორი პასუხს არ აგებს ემიტენტის დავალებით შესრულებული მომსახურების საფინანსო და
საგადასახადო შედეგებზე.

4. ტარიფები და ანგარიშსწორება

4.1. წინამდებარე ხელშეკრულებით მხარეები თანხმდებიან, რომ  რეგისტრატორის მომსახურების მაქსიმალური ჯამური
ღირებულება შეადგენს 120 (ასოცი) ლარს დღგ-ს გარეშე. იმ შემთხვევაში თუ ემიტენტს სჭირდება მომსახურება,
რომელიც არ არის გათვალისწინებული წინამდებარე ხელშეკრულებით, მაშინ ამ მომსახურების გასაწევად მხარეებს
შორის იდება დამატებითი ხელშეკრულება.
4.2. რეგისტრატორის მომსახურების გადასახადი მოიცავს სააბონენტო გადასახადს მონაცემთა ბაზების რეგულარულ
ტესტირებას, არქივაციას, კოპირებას და დაცვას; მონაცემთა ბაზის სისწორისა და უსაფრთხოების უზრუნველყოფას.
4.3. შესაბამისი თანხების გადახდა ხორციელდება საბანკო გადარიცხვით რეგისტრატორის ქვემოთ მითითებულ საბანკო
ანგარიშზე: სს "საქართველოს ბანკი" ცენტრალური ფილიალი, ა/ა GE16BG0000000261328901 – GEL, ბანკის კოდი
BAGAGE22, საიდენტიფიკაციო კოდი 205156374.
4.4. სააბონენტო ტარიფით სააბონენტო გადასახადის გადახდა წარმოებს: ა) თუ ანგარიშსწორება ხდება ყოველთვიურად
- ყოველი კალენდარული თვის ბოლომდე; ბ) თუ ანგარიშსწორება ხდება ყოველკვარტალურად - ყოველი კვარტლის
ბოლომდე.

5. კონფიდენციალობა

5.1. მხარეები ვალდებული არიან, როგორც ხელშეკრულების მოქმედების პერიოდში, ასევე სახელშეკრულებო
ურთიერთობის დამთავრების შემდეგაც დაიცვან მეორე მხარისაგან მიღებული ნებისმიერი სახის ინფორმაციის
კონფიდენციალურობა.
5.2. კონფიდენციალურობის შესახებ ზემოაღნიშნული შეზღუდვა არ შეეხება ინფორმაციას ან ინფორმაციის
გამჟღავნებას:
5.2.1. რომელიც კანონმდებლობის დარღვევის გარეშე იყო ცნობილი ინფორმაციის მიმღები მხარისათვის მეორე მხარის
მიერ შესაბამისი ინფორმაციის მიწოდებამდე;
5.2.2. თუ ინფორმაციის გამჟღავნება მოხდება მხარეთა მიერ კანონმდებლობის მოთხოვნათა დაცვით და
შესასრულებლად (მათ შორის, რომელიმე მხარის მიერ სასამართლო (მათშორის, საარბიტრაჟო სასამართლო) წესით
მისიუფლებების განსახორციელებლად);
5.2.3. რომლის მოპოვებაც შესაძლებელია სხვა წყაროებიდან;
5.2.4. თუ ინფორმაციის მესამე პირისთვის გამჟღავნება მოხდება: ა) მხარეთა წერილობითი შეთანხმებით, რა
შემთხვევაშიც ინფორმაციის გამცემი მხარე სრულად აგებს პასუხს მესამე პირის მიერ მისთვის გადაცემული
ინფორმაციის კონფიდენციალურობის დაცვაზე ან ბ) რომელიმე მხარისგან დამოუკიდებლად.
5.2. რეგისტრატორი უფლებამოსილია ემიტენტის შესახებ ინფორმაციამია წოდოს მესამე პირს ემიტენტის მიერ
ხელშეკრულების პირობების შეუსრულებლობით ან არაჯეროვანი შესრულების შედეგად რეგისტრატორის უფლებების
განხორციელების მიზნით, ან/და ემიტენტის მიერ ხელშეკრულების პირობების შესრულებაზე მონიტორინგის მიზნით.
5.3. არ ითვლება კონფიდენციალურობის დარღვევად რეგისტრატორის ვებ-გვერდზე (www.usr.ge) ემიტენტის
დასახელების გამოქვეყნება.

6. შეტყობინება

6.1 მხარეთა შორის ნებისმიერი ოფიციალური ურთიერთობა უნდა ატარებდეს წერილობით ფორმას. მხარისათვის
გათვალისწინებული წერილობითი შეტყობინება მას შეიძლება მიეწოდოს პირადად ან გაეგზავნოს კურიერის (მათ
შორის, საერთაშორისო კურიერის) ან საფოსტო გზავნილის (მათ შორის, დაზღვეული წერილის) საშუალებით.
ოპერატიულობის მიზნით და ქვემოთ მოცემული დებულებების გათვალისწინებით, დასაშვებია მეორე მხარისათვის
შეტყობინების მიწოდება დეპეშის, ტელექსის, ფაქსის ან ელექტრონული ფოსტის ან რეგისტრატორის მიერ დადგენილი
ნებისმიერი სხვა ოპერატიული საშუალებით გაგზავნის გზით (მათ შორის რეგისტრატორის ვებ-გვერდზე (www.usr.ge)
ინფორმაციის განთავსების გზით), იმ პირობით, რომ მეორე მხარის მოთხოვნის შემთხვევაში, ამგვარი მოთხოვნიდან
გონივრულ ვადაში მას წარედგინება შეტყობინება წერილობითი ფორმითაც.
6.2. შეტყობინება ჩაბარებულად ითვლება ადრესატის მიერ მისი მიღების დღეს თუ შეტყობინების მიღება
დადასტურებულია ადრესატის მიერ (მათ შორის, ელექტრონული დოკუმენტით, ქვითრით, შეტყობინების შესაბამისი
სხვა საშუალებით და ა.შ.). თუ შეტყობინების მიღება არ არის დადასტურებული ადრესატის მიერ, ნებისმიერი ასეთი
შეტყობინება მიიჩნევა სათანადო წესის შესაბამისად გაგზავნილად და მიღებულად:
6.2.1.კურიერის ან დაზღვეული საფოსტო გზავნილის მეშვეობით წერილობითი შეტყობინების ან დეპეშის გაგზავნის
შემთხვევაში – (ა) თუ შეტყობინება გაგზავნილია რეგისტრატორის მიერ, გაგზავნიდან 3 (სამი) კალენდარულ დღეში, ან
ჩაბარების დადასტურების თარიღის დღეს (რომელსაც უფრო ადრე ექნება ადგილი); (ბ) თუ შეტყობინება გაგზავნილია
ემიტენტის მიერ, რეგისტრატორის კანცელარიაში შეტყობინების დარეგისტრირების მომდევნო სამუშაო დღეს;
6.2.2. ფაქსის, ტელექსის, ელექტრონული ფოსტის ან/და სხვა ელექტრონული საშუალებით გაგზავნის შემთხვევაში – (ა)
თუ შეტყობინება გაგზავნილია რეგისტრატორის მიერ, გაგზავნის თარიღიდან მეორე სამუშაო დღეს; (ბ) თუ

შეტყობინება გაგზავნილია ემიტენტის მიერ, რეგისტრატორის მიერ შესაბამისი შეტყობინების მიღების დადასტურების
თარიღიდან, ან შესაბამისი ქმედების განხორციელებით შეტყობინების მიღების დადასტურების თარიღიდან.
6.2.3. შეტყობინება მიღებულად ითვლება იმ შემთხვევაშიც, თუ შეტყობინების გამგზავნ მხარეს შეტყობინება
დაუბრუნდება გაგზავნილ მისამართზე/საკონტაქტო მონაცემებზე შეტყობინების ადრესატის ადგილსამყოფელის
არარსებობის გამო, ადრესატი უარს განაცხადებს შეტყობინების მიღებაზე, ან თავს აარიდებს მის მიღებას.
6.3 მხარეები ურთიერთობას განახორციელებენ ხელშეკრულებით განსაზღვრულ მისამართებზე/საკონტაქტო
მონაცემებზე (ან სხვა ნებისმიერ მისამართზე/საკონტაქტო მონაცემზე, რომელსაც ერთი მხარე აცნობებს მეორეს
წერილობით). მხარე ვალდებულია აღნიშნული მისამართ(ებ)ის ან მათი რომელიმე მონაცემის ცვლილების შესახებ
დროულად აცნობოს მეორე მხარეს, წინააღმდეგ შემთხვევაში, მხარის მიერ აღნიშნულ მისამართზე განხორციელებული
ურთიერთობა (შეტყობინების გაგზავნა და სხვა) ჩაითვლება ჯეროვნად შესრულებულად.

7. ხელშეკრულების მოქმედების ვადა

7.1. „მომსახურების“ მიწოდება განხორციელდება ხელშეკრულების გაფორმების დღიდან 2021 წლის 31 დეკემბრის
ჩათვლით.
7.2. ხელშეკრულება ძალაშია გაფორმებიდან და მოქმედებს 2022 წლის 31 იანვრის ჩათვლით.

8. ხელშეკრულების შეწყვეტა

8.1. წინამდებარე ხელშეკრულება შეწყდება:
8.1.1 ხელშეკრულების ვადის დასრულებამდე 30 დღით ადრე ნებისმიერი მხარის მიერ ხელშეკრულების შეწყვეტის
თაობაზე მეორე მხარისათვის მიწოდებული წერილობითი შეტყობინების საფუძველზე;
8.1.2. მხარეთა ურთიერთშეთანხმებით;
8.1.3. რეგისტრატორის საქმიანობაზე ლიცენზიის გაუქმების შემთხვევაში;
8.1.4. ნებისმიერი მხარის შეტყობინების შემთხვევაში იმის შესახებ, რომ მეორე მხარე არღვევსხელშეკრულებით ნაკისრ
ვალდებულებებს და თუ არ მოხდება ამგვარი დარღვევის აღმოფხვრა შეტყობინებიდან ერთი თვის ვადაში;
8.1.5. ემიტენტის ლიკვიდაციისას;
8.1.6. კანონმდებლობით გათვალისწინებულ სხვა შემთხვევებში.
8.2. ხელშეკრულების შეწყვეტის შემთხვევაში,ემიტენტის მოთხოვნით რეგისტრატორი გადასცემს, ხოლო ემიტენტი, ან
სხვა დამოუკიდებელი რეგისტრატორიიბარებს ფასიანი ქაღალდების მფლობელთა რეესტრს. რეესტრისა და სხვა სახის
ჩანაწერების/დოკუმენტების გადაცემა ფორმდება მიღება-ჩაბარების აქტით.
8.3. ფასიანი ქაღალდების რეესტრის და სხვა მოთხოვნილი დოკუმენტების ემიტენტისთვის გადაცემამდე ემიტენტი
ასრულებს ყველა სახის სახელშეკრულებო ვალდებულებას რეგისტრატორის მიმართ მიმდინარე გადასახადების და
დავალიანების (თუ ამგვარი არსებობს) გადახდის ჩათვლით.
8.4. ემიტენტის მიერ ხელშეკრულებით ნაკისრი ნებისმიერი ვალდებულების დარღვევის შემთხვევაში, რეგისტრატორი
უფლებამოსილია სრულად ან ნაწილობრივ შეაჩეროს ხელშეკრულების მოქმედება, ემიტენტისათვის გაგზავნილი
შეტყობინების საფუძველზე, რომელშიც მითითებული უნდა იყოს ხელშეკრულების შეჩერების პირობები. ამასთან,
ემიტენტის მიერ ხელშეკრულების დარღვევის სრულად აღმოფხვრამდე, რეგისტრატორი უფლებამოსილია არ
განახორციელოს ხელშეკრულებით განსაზღვრული მომსახურება, რაზეც რეგისტრატორი არ აგებს პასუხს ემიტენტის
წინაშე.

9. მარეგულირებელი კანონმდებლობა და დავების გადაწყვეტის წესი

9.1. წინამდებარე ხელშეკრულება რეგულირდება და განიმარტება საქართველოს კანონმდებლობის შესაბამისად.
9.2. ამ ხელშეკრულებასთან ან მის ინტერპრეტაციასთან დაკავშირებული ნებისმიერი დავა ან უთანხმოება გადაწყდება
მხარეებს შორის მოლაპარაკების გზით.
9.3. იმ შემთხვევაში თუ ხელშეკრულებასთან ან მის ინტერპრეტაციასთან დაკავშირებული დავის ან უთანხმოების
გადაწყვეტა ვერ ხერხდება მხარეებს შორის ამგვარი დავის ან უთანხმოების წარმოშობიდან 20 (ოცი) დღის
განმავლობაში, მხარეები მიმართავენ შესაბამისი იურისდიქციის სასამართლოს. მხარეთა შორის წერილობითი
შეთანხმების არსებობის შემთხვევაში დავის გადაწყვეტა შესაძლებელია მხარეთა შორის შეთანხმებულ არბიტრაჟშიც.

10. ზოგადი დებულებები

10.1. რომელიმე მხარის მხრიდან ხელშეკრულების მთლიანად ან ნაწილობრივ დარღვევასთან დაკავშირებით მეორე
მხარის მიერ მისთვის მინიჭებული უფლებების გამოუყენებლობა არ გავრცელდება ხელშეკრულების ნებისმიერ
შემდგომ დარღვევაზე. უფლებების ამგვარი გამოუყენებლობა ასევე არ იქონიებს გავლენას მეორე (არადამრღვევი)
მხარის უფლებაზე ხელშეკრულების შემდგომ დარღვევასთან დაკავშირებით.
10.2. ნებისმიერი და ყოველი უფლება, რომელიც მიენიჭება რეგისტრატორს ემიტენტის მიერ ხელშეკრულების
დარღვევის შედეგად კრებითია და დაემატება ამ ხელშეკრულებით ან კანონით მინიჭებულ ყველა სხვა უფლებას.
10.3. წინამდებარე ხელშეკრულება მისი ვალდებულებებითა და სარგოებით ვრცელდება მხარეთა შესაბამის
სამართალმემკვიდრეებსა და უფლებამონაცვლეებზე. მხარეთა წერილობითი შეთანხმების გარეშე არცერთ მხარეს არ

აქვს უფლება სხვას გადასცეს ან გადააბაროს მასზე ხელშეკრულებით დაკისრებული ნებისმიერი ვალდებულება, ან
მინიჭებული უფლება.
10.4. წინამდებარე ხელშეკრულების ნებისმიერი ცვლილება ან დამატება შეიძლება გაკეთდეს წერილობით და ხელი
მოეწეროს მხარეთა უფლებამოსილი წარმომადგენლის მიერ.
10.5. წინამდებარე ხელშეკრულების რომელიმე დებულების ბათილობა არ იწვევს მთლიანად ხელშეკრულების
ბათილობას. ბათილი დებულების ნაცვლად გამოიყენება იმგვარი დებულება, რომლითაც უფრო ადვილად მიიღწევა ამ
ხელშეკრულებით (და მათ შორის, ბათილი დებულებით) გათვალისწინებული მიზანი.
10.6. წინამდებარე ხელშეკრულების დანართები წარმოადგენენ მის განუყოფელ ნაწილს.
10.7. წინამდებარე ხელშეკრულების საფუძველზე მხარეთა შორის გაფორმებულ დამატებით შეთანხმებებსა და სხვა
ხელშეკრულებებს (მათ შორის, სატარიფო განაკვეთების ცვლილებას) მიენიჭება უპირატესობა იმ საკითხებთან
მიმართებაში, რომელთა დასარეგულირებლადაც არის დადებული ამგვარი შეთანხმება, თუ სხვა ხელშეკრულება.
10.8. ფორს-მაჟორული გარემოების წარმოშობის შემთხვევაში, ამგვარი ფორს-მაჟორული გარემოების მოქმედების
პერიოდში მხარეები თავისუფლდებიან წინამდებარე ხელშეკრულებით ნაკისრი ვალდებულებებისაგან. ფორს-
მაჟორულ გარემოებად ითვლება ომი, სტიქიური უბედურება, ეპიდემია, საკანონმდებლო აქტების ცვლილება და სხვა
შემთხვევები, რომელთა დადგომა და/ან მოქმედება არ ექვემდებარება მხარეთა კონტროლს, და აფერხებს ან
შეუძლებელს ხდის ორივე ან რომელიმე მხარის მიერ ვალდებულებების შესრულებას. მხარე რომელიც ვერ ასრულებს
ნაკისრ მოვალეობებს ფორს-მაჟორული გარემოების გამო, ვალდებულია დაუყოვნებლივ აცნობოს მეორე მხარეს ამგვარი
ფორს-მაჟორული გარემოების წარმოშობისა და აღმოფხვრის თაობაზე.
10.9. ხელშეკრულება ხელმოწერილი იქნება მხარეთა უფლებამოსილი პირების მიერ, „ელექტრონული დოკუმენტისა და
ელექტრონული სანდო მომსახურების შესახებ“ საქართველოს კანონის შესაბამისად, კვალიფიციური ელექტრონული
ხელმოწერით ან/და კვალიფიციური ელექტრონული შტამპით, რომელიც ინახება ხელმომწერ მხარეებთან და გააჩნიათ
თანაბარი იურიდიული ძალა.

11. მხარეთა რეკვიზიტები:

რეგისტრატორი

სს „საქართველოს ფასიანი ქაღალდების გაერთიანებული
რეგისტრატორი”

იურიდიული მისამართი: საქართველო, 0179 თბილისი, ი.
ჭავჭავაძის გამზ. #74ა

ფაქტიური მისამართი: საქართველო, 0162,თბილისი,
მოსაშვილის ქ. №11

საიდენტიფიკაციო კოდი: 205156374
ტელ.: +995 32 222-53-51; 225-15-60; +995 32 225-15-60

ელ. ფოსტა: info@usr.ge
ვებ. გვერდი: www.usr.ge

ბანკი: სს „საქართველოს ბანკი“
ბანკის კოდი: BAGAGE22

ანგარიშის №GE16BG0000000261328901

დირექტორი

ვახტანგ აროშიძე

ემიტენტი

სს „ტუბერკულოზისა და ფილტვის დაავადებათა
ეროვნული ცენტრი“

იურიდიული მისამართი: ქ.თბილისი, აჭარის ქ.#8

საიდენტიფიკაციო კოდი: 202172139
ელ. ფოსტა: tbcenter@tbgeo.ge

ტელ.: +995 32 91 02 51
ფაქსი: +995 32 91 02 51

ბანკი: სს „თიბისი ბანკი“-ს ც/ფ
ბანკის კოდი: TBCBGE22

ანგარიშის №GE88TB0600000035467994

დირექტორის მ.შ

მამუკა გელოვანი

ა. ჩოხელი
დ. გულიაშვილი
გ. გურჯიძე



–––––––––––––––––––––––––– - 5 - ––––––––––––––––––––––––––
რეგისტრატორი ემიტენტი

დანართი №1

მხარეთა უფლებამოსილი წარმომადგენლები

ემიტენტის უფლებამოსილი წარმომადგენლები:

# 1. 2. 3.

სახელი, გვარი
მამუკა გელოვანი პაატა ალადაშვილი

თანამდებობა დირექტორის მ. შ ადმინისტრაციის მენეჯერი

ტელეფონი
+995 32 91 02 51

599-55-91-03

ელ.ფოსტა tbcenter@tbgeo.ge Paata_alada@yahoo.com

ხელმოწერისნიმუში

რეგისტრატორის უფლებამოსილი წარმომადგენლები:

# 1. 2. 3.

სახელი, გვარი ჯუანშერ იოსელიანი ლია ოთარაშვილი ნინო ღვინიანიძე

თანამდებობა დირექტორის მოადგილე მთავარი სპეციალისტი მთავარი სპეციალისტი

ტელეფონი 222-53-51; 225-15-60 222-53-51; 225-15-60 222-53-51; 225-15-60

ტელეფონიმობილური 599-37-50-20 577-74-01-09 577-477-699

ელ.ფოსტა jioseliani@usr.ge lotarashvili@usr.ge ngvinianidze@usr.ge

